
Ermuko usika Esk lako ika le 

eta irakasleak Buda 

Eskolako 

aiatzaren 18tik 
21 era Alboka 
abesbatza eta 
Alboka Musika 

trikitrilariak 
Budapesten izan ziren, IX. 
Europako Musika Eskolen 
Jaialdian. Lehenengo aldiz 
hartu dute parte ermurrek 
Europako toki ezberdinetan 
urtero egiten den jaialdi 
honetan, baina aurten gon
bidapena onartu eta joatea 
erabaki zuten. 4 eguneko 
bidaian guztira 29 lagun izan 
ziren eta Alboka abesbatza
ren fondoetatik finantziatu 
zen irteera. 

Egonaldia ez zen luzea 
izan baina oso ondo "apro

betxatu" zutela diote Musi
ka Eskolako arduradunek. 
Hungriako hiriburuan egon 
ziren 4 egunetan bi kontzer
tu eskaini zituzten Ermutik 
joan ziren abeslari eta triki
tilariek. 

Euskal kanta ezberdinak, 
agurra dantzariekin, fandan
go, arin-arin dantza eta tri
kitixarekin jo zituzten kan
tek osatu zuten Budapeste
ko auzo ezberdinetako kale
etan eskainitako bi saioak. 

Jaialdirako saioetan ez ezik, 
bestela ere kantuan ibili zi
ren kaleetan barrena. Bi
daiaren helburua, Euskal 
Herriko musika tradizionala, 
Europan erakustea eta beste 
herrialde batzuetako musika 
eskolek egiten dutena eza
gutzea baitzen. 

Budapest: ezagutzen 

Musika eta kontzertueta
rako denboraz gain, Buda
pest ezagutzeko beta ere 
izan zuten eta batez ere, 
Europako musika eskola ez-

berdinetako jendea ezagu
tzeko aukera. 

Musika emanaldiak bukatu 
ostean, hiria ezagutzeko 
aprobetxatu zuen taldeak. 
Horretarako, autobusez 
egindako bira batean, Buda
pesteko tokirik garrantzi
tsuenak ikusi eta bertako 
historiari buruzko azalpenak 
entzun zituzten. Larunbat 
gauean, itsasontziz Danubio 
ibaia zeharkatu zuten eta 
igandean Szechenyi termak 
bisitatu zituzten. Bertan, ia 
3 orduko egonaldia egin zu-

ten erlaxatzeko. 
Musika Eskolako arduradu

nen esanetan, "Esperientzia 

aberasgarria izan zen ikas

leentzat, Europako musika 

eskolen emanaldiak eta ber

tako taldeetako jendea eza

gutu ahal izan zutelako eta 

eurekin oraindik ere harre

manetan jarraitzen dutela· 

ka. Horrez gain, Budapest 

hiriaz gozatzeko aukera pa

regabea izan zutelako". 

Aurtengo esperientziaren 
ondoren, hurrengo urterako 
ateak irekita geratu dira. 

